
Xatırladaq ki, son zamanlar 
Azərbaycan ilə Avropa İttifaqı 
arasında münasibətlər uğurla in-
kişaf edir və ölkəmiz bu əlaqələrin 
genişlənməsinə böyük önəm 
verir. Elə Prezident İlham Əliyevin 
Avropa İttifaqı Şurasının prezi-
denti Donald Tuska Ermənistan 
--Azərbaycan, Dağlıq Qarabağ 
münaqişəsinin həlli üzrə aparılan 
danışıqlar prosesi barədə ətraflı 
məlumat verməsi də bu əlaqələrin 
genişləndirilməsinə verdiyimiz 
önəmin göstəricilərindən biri idi. 
Tərəflər Azərbaycan və Avropa 
İttifaqı arasında bir il qabaq imza-
lanmış “Tərəfdaşlıq prioritetləri” 
sənədinin əhəmiyyətini vurğula-
maqla yanaşı, üzərində danışıqlar 
aparılan tərəfdaşlıq sazişi ilə bağlı 
fikir mübadiləsi də ediblər.

Bundan başqa, Avropa İttifaqı 
Şurasının prezidentinin adından 
Şərq Tərəfdaşlığı ölkələrinin 
dövlət və hökumət başçılarının 
şərəfinə verilən şam yeməyində 
çıxış edən Prezident İlham Əliyev 
bildirib ki, Azərbaycan Şərq 
Tərəfdaşlığı Proqramında iştirak 
edən fəal ölkələrdən biri olmaq-
la yanaşı, Avropa İttifaqına üzv 

dövlətərlə də sıx əlaqələrə malik-
dir. Belə ki, Azərbaycanın Avropa 
İttifaqının üzvü olan doqquz ölkə 
ilə əlaqələri strateji tərəfdaşlıq 
xarakteri daşıyır.

Bu gün təkcə Avropada 
deyil, eləcə də bütün dünyada 
hamıya məlumdur ki, Avro-
pa İttifaqı Azərbaycanın əsas 
ticarət tərəfdaşıdır və təşkilatın 
üzv dövlətləri ölkəmizdə aparıcı 
sərmayəçi qismində çıxış edirlər. 
Amma, çox təəssüf ki, qurumun 
Şərq Tərəfdaşlığı Proqramının 
iştirakçısı olan Ermənistan və 
Azərbaycan arasında münaqişənin 
öz həllini tapmaması da günün 
reallıqları sırasındadır. Dövlət 
başçımız beynəlxalq təşkilatın 
üzvü olan dövlət və hökumət 
rəhbərlərinin nəzərinə çatdırıb ki, 
bu münaqişə yalnız beynəlxalq 
hüququn norma və prinsiplərinə 
uyğun şəkildə, BMT Təhlükəsizlik 
Şurasının qətnamələri əsasında, 
Azərbaycanın ərazi bütövlü-
yü, suverenliyi və sərhədlərinin 
toxunulmazlığı çərçivəsində həll 
olunmalıdır.

Siyasi ekspertlərin fikrincə, 
bu gün təkcə Avropa İttifaqı 

deyil, eləcə də bütün beynəlxalq 
təşkilatlar Azərbaycanın yeganə 
problemi olan Ermənistan 
– Azərbaycan, Dağlıq Qa-
rabağ münaqişəsinin məhz 
Azərbaycanın ərazi bütövlü-
yünün bərpası şərti ilə həllini 
istəyirlər. Özü də tezliklə. Çünki 
bugünkü Avropaya hansısa ac-
yalavac ölkə ilə münaqişədə olan 
Azərbaycan yox, qüdrətli iqtisa-
diyyatı və müstəqil siyasəti olan 
Azərbaycan Respublikası lazım-
dır. Nə üçün? Bu sualın cavabını 
da cənab Prezidentin Brüsseldəki 
çıxışında tapmaq mümkündür. 
Dövlət başçımız Azərbaycanın 
Avropanın enerji təhlükəsizliyinə 

xüsusi töhfələr verdiyini vur-
ğulayaraq bildirdi ki, ölkəmizin 
təşəbbüsü və iştirakı ilə real-
laşdırılan enerji layihələrində 
hasilatçı, tranzit və istehlakçı 
dövlətlərin maraqları onla-
rın əməkdaşlığı çərçivəsində 
birgə şəkildə qorunur. Eləcə 

də, Azərbaycanın Şərq-Qərb 
nəqliyyat dəhlizinin reallaşdırılma-
sında mühüm rol oynadığını qeyd 
edən Prezident ölkəmizin Avropa 
İttifaqı ilə nəqliyyat sahəsində də 
uğurla əməkdaşlıq etdiyini bildirdi. 
Bütün bunlar isə müasir Avropada 
günün ən aktual məsələlərindən 
biri kimi qəbul edilir. Ona görə 
də Azərbaycana olan münasibət 
gündən-günə daha da yaxşılaşır. 

Yeri gəlmişkən, Azərbaycan 
Respublikasının xarici işlər naziri 
Elmar Məmmədyarov Brüsseldə 
Şərq Tərəfdaşlığı xarici işlər 
nazirlərinin görüşündəki çıxışında 
bildirib ki, Avropa İttifaqı xarici 
ticarət dövriyyəmizdə təxminən 

42 faizlik paya malik olmaq-
la, Azərbaycanın əsas ticarət 
tərəfdaşıdır. Həmçinin Avropa 
İttifaqı Azərbaycanda ən böyük 
investordur. Ənənəvi birgə Avropa 
İttifaqı --Azərbaycan Biznes 
Forumu Avropa İttifaqının müxtəlif 
sənaye və xidmət sektorundan 

çoxlu nümayəndə cəlb edir. 
Növbəti biznesforum bu il iyunun 
13-də Bakıda keçiriləcək. 

Azərbaycanın baş diplomatı 
xüsusilə vurğulayıb ki, biz Avropa 
İttifaqı ilə yeni ikitərəfli müqavilə ilə 
bağlı keyfiyyətyönümlü danışıqlar 
vasitəsilə ikitərəfli münasibətlərdə 
uğur əldə etməkdə maraqlıyıq. Biz 
həm bir-birimizdən öyrənirik, həm 
də əməkdaşlıq prosesində bir-
birimiz barədə məlumatlanırıq.

Xatırladaq ki, Azərbaycanla Av-
ropa İttifaqı arasında “Tərəfdaşlıq 
Prioritetləri” sənədinin imzalan-
masından əlavə, daha yeni olan 
iki sektoral format – təhlükəsizlik 
və nəqliyyat dialoqlarına başla-

nılıb. Nazir vurğulayıb ki, 2017-ci 
ildə Brüsseldə keçirilmiş sonuncu 
Şərq Tərəfdaşlığı Sammiti konkret 
məqsədlərə nail olmağı özündə 
əks etdirən “2020-ci il üçün 20 
nəticə” adlı sənədi dəstəkləyib. 
Tərəflər inanırlar ki, bu nəticələr 
regionumuza daha böyük 
dərəcədə davamlılıq, rifah, inkişaf 
və bağlılıq gətirmək imkanında 
olacaq. 

Bununla yanaşı, Azərbaycan 
təmsilçisi həmin məsələdə də milli 
maraqlarımızın və dövlətimizin 
mənafelərinin qorunması 
zərurətini indidən dilə gətirir. Özü 
də, böyük ustalıqla: “Lakin “2020-
ci il üçün 20 nəticə” üzrə danışıq-
lar bərabər tərəfdaşlar arasındakı 
kimi baş tutmalıdır. Bu prosesin 
müvəffəqiyyəti nəzərəçarpacaq 

nəticələrdən asılı olacaq. 
Həmin məqsədlərdən bəziləri 
Azərbaycanın əsas sektorları üzrə 
Strateji Yol xəritələrinə uyğun 
gəlir”.

İndiyədək Avropadakı məlum 
antiazərbaycan dairələrin müxtəlif 
tribunalardan dilə gətirdiyi bəzi 
məsələlərə üstüörtülü olsa da, 
münasibət bildirən nazir xüsusi 
olaraq vurğulayır ki, Azərbaycan 
hökuməti vətəndaşlarının bütün 
insan hüquq və fundamental 
azadlıqlarından tam yararlan-
masını təmin etmək üçün ge-
nişmiqyaslı proqramlar həyata 
keçirir: “Bu xüsusda, 2019-2023-
cü illərdə ədliyyə sisteminin 
təkmilləşdirilməsinə dair əlavə qa-
nunvericilik və struktur tədbirlərini 
nəzərdə tutan ədliyyənin inkişafı 
ilə bağlı qəbul edilmiş Dövlət 
Proqramını qeyd etmək lazımdır”.

Avropa İttifaqının, eləcə də, 
bütün beynəlxalq təşkilatların 
əsas prinsiplərindən biri də 
üzv ölkələrin öz qonşuları ilə 
münasibətlərdə əməkdaşlıq və 
tərəfdaşlıq kursu götürməsinin 
zəruriliyidir. Fikrimizcə, 
Azərbaycan bu baxımdan bir çox 
ölkələrə nümunə göstərilə bilər. 

Çünki Azərbaycan, demək olar 
ki, bütün qonşuları ilə çox yaxşı, 
bəziləri ilə isə strateji xarakterli 
münasibətlər qurub. Ölkəmiz 
özünü regionda, eləcə də Avropa 
İttifaqı ilə münasibətlərində eti-
barlı tərəfdaş kimi doğruldub.

Amma o da faktdır ki, Avro-
pa İttifaqının və Azərbaycanın 
qonşuluğunda bəzi problemlər 
hələ də qalmaqdadır. Bir sıra 
regional perspektivlər, o cümlədən 
bağlılıq, ticarət layihələri və 
bəzi digər təşəbbüslər həll 
edilməmiş münaqişələrin giro-
vu olaraq qalmaqdadır. Belə ki, 
Azərbaycan ərazilərinin işğalı-
nın Ermənistan tərəfindən da-
vam etdirilməsi bölgənin daha 
yüksək əməkdaşlıq səviyyəsinə 
keçməsinə maneələr törədir. 

Elmar Məmmədyarovun fikrincə, 
əgər biz birlikdə Şərq Tərəfdaşlığı 
vasitəsilə irəliləyiriksə, onda Avro-
pa İttifaqının qonşuluq siyasətinin 
məqsədlərinə nail olmaq üçün 
münaqişələrin nizamlanması 
və işğalın aradan qaldırılması 
məsələləri öz həllini tapmalıdır. 

Xatırladaq ki, Avropa Par-
lamentinin 2013-cü ilin oktyab-
rında qəbul etdiyi qətnamədə 
vurğulandığı kimi, Avropa 
İttifaqının bir tərəfdaşı digər 
tərəfdaşının ərazisini işğal edə 
bilməz. Beləliklə, burada təkcə 
BMT Təhlükəsizlik Şurası, 
BMT Nizamnaməsi və ya ATƏT 
sənədləri deyil, Avropa İttifaqının 
qanunverici qurumu da hər şeyi öz 
adı ilə çağırıb. Azərbaycan tərəfi 
inanır ki, Şərq Tərəfdaşlığının 
gələcəyi və uğuru məhz bölgədə 
təhlükəsizlik və sabitliyin qo-
runa biləcəyindən asılıdır. Bu 
təhlükəsizlik və sabitliyin qorun-
masının qarşısındakı yeganə 
maneə isə Ermənistan dövləti və 
onun işğalçı siyasətidir.

İttifaq MİRZƏBƏYLİ,  
“Xalq qəzeti”

Ancaq onlar bütün bu pozuculuq 
səylərinin nəticəsiz qalacağını bilməmiş 
deyillər. Sadəcə, ağalarından aldıqları 
qəpik-quruş xatirinə iyrənc əməllərindən 
çəkinə bilmirlər. Onlar yaxşı anlayırlar 
ki, Avropa İttifaqı (Aİ) Azərbaycana 
vacib və əhəmiyyətli tərəfdaş kimi baxır, 
respublikamızla strateji əməkdaşlığa 
xüsusi önəm verir. Fikrimin təsdiqi olaraq 
təkcə bir faktı xatırlatmaq istərdim. Aİ 

bu quruma üzvü olan doqquz ölkə ilə 
birlikdə ölkəmizin təşəbbüsü, habelə fəal 
iştirakı ilə reallaşdırılan enerji, nəqliyyat 
layihələrinə həssas münasibət bəsləyir. 

Ümumiyyətlə, Prezident İlham 
Əliyevin rəhbərliyi ilə həyata keçirilən 
uğurlu daxili və xarici siyasət nəticəsində 
Azərbaycanın beynəlxalq aləmdə 
gündən-günə artan nüfuzu ermənipərəst 
qüvvələri ciddi narahat edir. Respubli-

kamızın siyasi, sosial-iqtisadi sahələrdə 
əldə etdiyi uğurları gözü götürməyən 
həmin qüvvələr, hətta mayın 29-da 
Bakıda keçiriləcək UEFA Avropa Li-
qasının final oyunu ilə bağlı da idmana 
heç bir aidiyyəti olmayan, qərəzli və 
reallıqdan uzaq subyektiv mülahizələr 
irəli sürür, beynəlxalq ictimaiyyətdə bu 
mühüm idman tədbirinin Azərbaycanda 
keçirilməsinin məqsədəuyğun olmadığı 
barədə rəy formalaşdırmağa çalışırlar.

Qeyd edim ki, xalqımız xari-
ci antiazərbaycan dairələrin belə 
əməllərinin, ölkəmizə qarşı bu cür 
qərəzli kampaniyalar təşkil etməsinin 
dəfələrlə şahidi olub. Yəqin ki, hamımız 
mühüm enerji və nəqliyyat layihələrinin 
reallaşdırılması, qlobal xarakterli 
tədbirlərin keçirilməsi, 2012-ci ildə 
Avroviziya, 2015-ci ildə birinci Avropa 
Oyunları, 2017-ci ildə İslam Həmrəyliyi 
Oyunları və digər tədbirlər ərəfəsində 
ölkəmizə qarşı təşkil olunmuş qərəzli 
qarayaxma kampaniyasını yaxşı xatırla-
yırıq. Təbii ki, o vaxtlar olduğu kimi, indi 
də qarayaxma kampaniyası heç bir nəticə 
verməyəcək. Çünki səsləndirilən iddia-

ların heç bir əsası yoxdur. Azərbaycanda 
xalq–iqtidar birliyi var, ölkədə dinclik, 
əmin-amanlıq hökm sürür. Sabitliyə və 
cinayətkarlığın səviyyəsinin aşağı olması-
na görə Azərbaycan dünyanın ən əlverişli 
ölkələri ilə bir sırada durur.

Bəli, mayın 29-da Bakıda UEFA 
Avropa Liqasının final oyununun böyük 
idman bayramına çevriləcəyi şübhəsizdir. 
Azərbaycan əvvəlki dövrdə də sübut edib 
ki, istənilən böyük beynəlxalq tədbiri ən 
yüksək səviyyədə təşkil etməyə qadirdir.

Bir sözlə, bütün bu cəhdlər, qara-
yaxmalar göstərir ki, xaricdəki maraqlı 
dairələr Azərbaycanın dünyada nüfuzu-
nun artmasından, onun yüksək səviyyəli 
iqtisadi, siyasi, humanitar mərkəzə 
çevrilməsindən narahatdırlar. Növbəti 
mühüm tədbir ərəfəsində heç bir əsası 
olmayan iddiaların irəli sürülməsi də bu 
məkrli niyyətdən irəli gəlir, Azərbaycanın 
beynəlxalq nüfuzunu ləkələmək məqsədi 
güdür.

Zaur MİRZƏZADƏ, 
“Dünya Azərbaycanlıları” İctimai 

Mərkəzinin sədri

Avropa İttifaqı ilə əlaqələrin genişlənməsi təqdirəlayiqdir 

Brüsseldə Avropa İttifaqının Şərq Tərəfdaşlığı Proqramına üzv ölkələrin 
dövlət və hökumət başçılarının sammiti başa çatıb. Avropa İttifaqı Şu-
rasının prezidenti Donald Tuskun adından Şərq Tərəfdaşlığı ölkələrinin 

dövlət və hökumət başçılarının şərəfinə verilən şam yeməyində çıxış edən Pre-
zident İlham Əliyev qeyd edib ki, Azərbaycan Şərq Tərəfdaşlığı Proqramında 
iştirak edən fəal ölkələrdən biridir. Müstəqil ölkəmizin aparıcı Avropa struktur-
ları, xüsusilə Avropa İttifaqı kimi nüfuzlu bir təşkilat ilə hərtərəfli əlaqələrinin 
genişlənməsi ölkə ictimaiyyətində dərin razılıq hissi ilə qarşılanıb. Bu barədə 
Bakı Dövlət Universitetinin dosenti, tarix üzrə fəlsəfə doktoru Atamoğlan 
Məmmədli fikirlərini bizimlə bölüşdü: 

– Azərbaycan Prezidenti möhtərəm 
İlham Əliyevin Brüsselə işgüzar səfərini, 
orada keçirdiyi mühüm görüşləri, 
səsləndirdiyi dəyərli fikir və təklifləri 
ölkə və qlobal media vasitəsilə dərin 
maraqla izlədim. Hesab edirəm ki, 
Azərbaycanın Avropa İttifaqı ilə hərtərəfli 

əlaqələrinin genişlənməsi hər cür təqdirə 
layiqdir. 

Dövlətimizin başçısı Brüsseldə haqlı 
olaraq bildirib ki, Azərbaycan Avropa 
İttifaqına üzv ölkələrlə sıx əlaqələrə 
malikdir. Avropa İttifaqının bir sıra 
dövlətləri ilə əlaqələrimiz hətta strateji 

tərəfdaşlıq xarakteri daşıyır. Sevindirici 
haldır ki, Avropa İttifaqı Azərbaycanın 
əsas ticarət tərəfdaşıdır və təşkilatın üzv 
dövlətləri ölkəmizdə aparıcı sərmayəçi 
qismində çıxış edirlər.

Avropa da regionun lideri sayı-
lan müstəqil Azərbaycanla hərtərəfli 
əlaqələrin güclənməsində maraqlıdır. 
Axı, ölkəmiz son illər qitənin enerji 
təhlükəsizliyinə böyük töhfələr verir. 
Bunu Brüsseldə dərin məmnunluq hissi 
ilə etiraf edir və yüksək qiymətləndirirlər. 

Dövlətimizin başçısı Brüsseldəki 
çıxışlarında Ermənistan–Azərbaycan, 
Dağlıq Qarabağ münaqişəsinin ədalətli 
həllinin vacibliyi məsələsinə də toxunub. 
Problemin həllinin yubadılması təkcə 

region üçün deyil, bütövlükdə, qitənin 
təhlükəsizliyi üçün təhdiddir. Buna görə 
də beynəlxalq qurumlar, o cümlədən 
Avropa İttifaqı Qarabağ münaqişəsinin 
həllində daha konstruktiv mövqe nümayiş 
etdirməyə çalışmalıdır. 

Sonda qeyd etmək istəyirəm ki, 
Avropa İttifaqı ilə əlaqələrimizin yeni, 
keyfiyyətcə daha yüksək səviyyəyə 
yüksəlməsi hər iki tərəfin maraqlarına 
xidmət edir. Qarşılıqlı inam və etimad 
üzərində qurulan bu əlaqələrin gələcəkdə 
daha sıx, intensiv xarakter alacağına 
əminəm. 

Söhbəti qələmə aldı:  
M.HACIXANLI, 

“Xalq qəzeti” 

DOST sosial müştərilərin 
etibarlı dostudur

Əlbəttə, cənab Prezidentin  sosial qayğı-
ya ehtiyacı olan insanlara xidmət edəcək bu 
agentliyin  fəaliyyət istiqamətləri və burada 
işləyənlərə də, müraciət edən vətəndaşlara 
da yaradılan şəraitlə tanış olması, hamımızla 
salamlaşması, ona verilən məlumatların hər biri 
ilə maraqlanması bizim üçün çox maraqlı idi. 
Ancaq onun ilk DOST mərkəzində işləyənlərlə 
görüşdə biz gənclərə nə dərəcədə inanıb, eti-
mad göstərməsini eşitmək daha xoş idi.

Prezident  sosial sahədə həyata keçirilən 
islahatlardan, Azərbaycan dövlətinin qayğıya 
ehtiyacı olan insanların hamısını əhatə edən 
layihələr həyata keçirməsindən və bu sahədəki 
uğurlardan əhatəli şəkildə danışdı. Sonda isə 
sözü biz gənclərə olan inamın üstünə gətirdi: 
“Mən çox şadam ki, burada işləyənlərin, demək 
olar, hamısı gənclərdir və gənclər üçün yaradı-
lan şərait gələcəyə qoyulan sərmayədir. Çünki 
gənclər gələcəkdə ölkəmizi idarə edəcəklər, öz 
töhfələrini verəcəklər. Gənclər bilikli, savadlı, 
vətənpərvər və qayğıkeş olmalıdırlar. Əminəm 
ki, siz burada vətəndaşlara çox yüksək xidmət 
göstərəcəksiniz”. 

Biz də möhtərəm Prezidentimizi əmin edirik 
ki, DOST “həqiqətən” sosial qayğıya ehtiyacı 
olan vətəndaşlarımızın etibarlı dostu olacaq. 
O ki qaldı burada çalışan gənclərin hazırlıq 
səviyyəsinə, deyə bilərəm ki, əvvəla, onların 
hər biri çoxsaylı gənclər arasından seçilib. 
İkinci, biz bu fəaliyyətə başlayanadək bir ay 
müddətində həm nazirlikdə, həm də ADA 
Universitetində intensiv təlimlər keçmişik. 
Mütəxəssislər bizim informasiya texnologiyala-
rı ilə mükəmməl işləməyimizi yoxlayıb,  kömək 
göstərib, əhalinin həssas  zümrələrindən 
olan insanlarla işləməyi öyrədib, dövlətin bu 
sahəyə aid olan qanunları, qərarları, fərman 
və sərəncamları barədə ətraflı məlumat 
veriblər. 

Ən başlıcası, qeyd ediblər ki, Azərbaycan 
dövlətinin  sosial siyasəti məhz   DOST 
mərkəzlərində öz əksini tapır – islahat, in-
novasiya, korrupsiyaya, rüşvətxorluğa qarşı 
mübarizə, yeni texnologiyalar, gənclərin bu 

işlərə cəlb olunması, könüllülərin fəaliyyəti. 
Elə dövlət başçımız da dedi ki,  bu mərkəzlər 
müasir Azərbaycanın simasını əks etdirir və 
ölkəmiz məhz bu yolla inkişaf etməlidir. Mü-
asirlik, yenilik, islahatlar, gənclərin bu işlərə 
böyük dərəcədə qoşulması ölkəmizin inkişafına 
xidmət göstərəcəkdir.

Təlimlərdə onu da eşitdik ki, DOST Agentliyi 
Azərbaycanın Birinci vitse-prezidenti Mehriban 
xanım Əliyevanın dövlət sosial xidmətlərinin va-
hid platformadan, “bir pəncərə”dən, tam şəffaf 
və operativ, vətəndaş rahatlığı və nəzakətlilik 
prinsipi və sadə prosedurlar əsasında təqdim 
olunması təşəbbüsünün nəticəsidir. Bu isə o 
deməkdir ki, bizim üzərimizə həm Prezidentin 
imzaladığı fərman və sərəncamların layiqincə 
yerinə yetirilməsi, həm də Birinci vitse-prezi-
dentin təşəbbüsünün yüksək səviyyədə icrasına 
nail olmaq kimi məsuliyyət düşür. 

Mən altı ildən çoxdur ki, Əmək və Əhalinin 
Sosial Müdafiəsi Nazirliyi sistemində çalışıram. 
İkinci dərəcəli dövlət qulluqçusuyam. Yəni 
istənilən halda dövlət qulluqçusu kimi hansısa 
perspektivi gözləyə bilərdim. Amma, nazirliyin 
müvafiq qurumlarından DOST-da fəaliyyət 
göstərmək təklifini alanda, qətiyyən tərəddüd 
etmədən dövlət qulluqçusu statusundan ayrıla-
raq buraya gəldim. Özü də haqlı olaraq. 

Bu cümlədəki “təklif” sözünü təsadüfən 
yazmadım. Çünki nazirliyin indiki rəhbərliyi, sö-
zün həqiqi mənasında,  perspektivli, qabiliyyətli 
gəncləri seçir və onların irəli çəkilməsini təmin 
edir. DOST-un ilk mərkəzində çalışmaq üçün 
seçilən 96 nəfərdən biri olduğuma görə də bu 
seçimi edənlərə minnətdarlığımı bildirirəm.

Vətəndaşlara hansı istiqamətlərdə, hansı 
səviyyədə xidmət göstərəcəyimizin, necə DOST-
luq edəcəyimizin  şahidləri isə, ilk növbədə, 
Yasamal və Səbail rayonlarının bizə müraciət 
edən sakinləri olacaqlar. Onları məmnuniyyətlə 
gözləyirik. İnanıram ki, dostluğumuz səmimi və 
uzunömürlü olacaq. 

Natiq QAÇAYEV, 
Bakıdakı ilk DOST mərkəzinin əməkdaşı

Avropa İttifaqı Azərbaycanın 
ərazi bütövlüyünü dəstəkləyir

Xalqımızın və dövlətimizin xoşbəxtliyidir ki, Prezident İlham Əliyevin istənilən xarici 
səfərindən sonra politoloq və siyasi analitiklər diplomatiyamızın növbəti uğurundan 
danışırlar. Cənab Prezidentin mayın 13-də reallaşdırdığı Brüssel səfəri də bu baxımdan 

istisna təşkil etmədi. Rəsmi protokolda işgüzar səfər kimi qeyd edilən bu səfər, sözün həqiqi 
mənasında, çox işgüzar oldu. Belə ki, dövlət başçımız səfərin ilk günü Brüsseldə Avropa İttifaqı 
Şurasının prezidenti Donald Tusk ilə görüşdü. Müzakirələr çərçivəsində Azərbaycan ilə Avropa 
İttifaqı arasında əlaqələrin inkişafından məmnunluq ifadə olundu. Azərbaycanın Avropa İtti-
faqı üçün etibarlı və məsuliyyətli tərəfdaş olduğunu qeyd edən Donald Tuskun etirafı Bakıda 
və xaricdəki dostlarımızın yanında nə qədər məmnunluqla qarşılandısa, onun Azərbaycanın 
regiondakı rolunun Avropa İttifaqı tərəfindən yüksək qiymətləndirildiyini vurğulaması da 
Ermənistanda bir o qədər narahatlıq və qısqanclıqla qəbul edildi.

Keçən il Avropa İttifaqı ilə Azərbaycan arasında tərəfdaşlığın 
prioritetləri adlı mühüm sənəd imzalanmışdır. Bu sənəddə bir 
çox məsələlər öz əksini tapır. Xüsusilə onu vurğulamalıyam ki, 
Ermənistan--Azərbaycan, Dağlıq Qarabağ münaqişəsi ilə bağlı olan 
məsələlər çox müsbət xarakter alır. Bu sənəddə Azərbaycanın ərazi 
bütövlüyünə, suverenliyinə, sərhədlərimizin toxunulmazlığına dəstək 
və hörmət ifadə olunur.

İlham ƏLİYEV 
Azərbaycan Respublikasının Prezidenti

Ölkəmizin getdikcə artan nüfuzu 
ermənipərəst qüvvələri narahat edir

SON günlər Azərbaycanın 
beynəlxalq nüfuzunu 

ləkələmək məqsədi güdən qarayaxma 
kampaniyası aparılır. Bu şər-böhtan, 
hədyan çağırışlarının arxasında 
ölkəmizdəki “5-ci kolon”un ermənipərəst 
qüvvələri və Qərbdəki iaşə müxalifətinin 
antiazərbaycan mərkəzlərinin üzvləri 
dayanırlar. Onlar Prezident İlham Əliyevin 
Brüssel səfərinin əhəmiyyətini azalt-
mağa can atır, ölkəmizin nüfuzuna xələl 
gətirmək məqsədilə Azərbaycan əleyhinə 
hər cür iftira atmaqdan, yalan deməkdən 
belə çəkinmirlər.

2019-cu il may ayının 9-u ömrümün ən yaddaqalan günlərindən biri oldu. 
Çünki həmin gün Azərbaycan dövlətinin sosial sahədəki islahatlarının 

indiyədək qeydə alınan ən möhtəşəm layihəsinin təqdimatında mən də iştirak etdim. O 
gün Azərbaycan Respublikasının Prezidenti İlham Əliyev və birinci xanım Mehriban 
Əliyeva  Bakının Yasamal rayonunda Əmək və Əhalinin Sosial Müdafiəsi Nazirliyinin 
tabeliyindəki Dayanıqlı və Operativ Sosial Təminat (DOST) Agentliyinin və ilk DOST 
mərkəzinin inzibati binasının açılış mərasimində iştirak edirdilər. 


